
Нумай-нумай куракан асӗнчех 

халӗ те вӑл вылянӑ кулӑшла 

сӑнарсем. Чи паллисем: Сӑпани 

(«Хусах Ваҫҫа авланать». 

Н.Сидоров), Крахьян («Кин 

кӗртесси ҫӑмӑл мар», В.Петров), Майя («Кӗтмен 

хӑнасем» е «Жигули» йӗри-тавра», 

А.Чебанов), Люҫҫа 

(«Арӑмсем тӑн 

кӗртрӗҫ», В.Петров), 

Света («Арҫынсенчен 

сыхланӑр!», 

А.Курляндский)… 

 Шупашкарта Нина Борисовна Вырӑс драма 

театрӗнче (1973-1981), Чӑваш телевидени 

студийӗнче (1981-1990) гример-постижер тата пӗр 

хушӑ Чӑваш наци драма театрӗнче, унтан Чӑваш 

кулӑшпа сатира театрӗнче (1990- 2004) артистка 

пулса ӗҫленӗ. 

Нина Ильина - Республикӑри паллӑ 

артистка пулсан, Нина Изедеркина - пурте 

пӗлекен юрӑҫ-сӑвӑҫ. Чӑваш эстрадинче 

янӑракан чи паллӑ - «Пур-и юрату?», 

«Юрату ташши», «Шырамастӑп ҫӑлтӑр 

тӳпере», «Сивӗ мана, ӑшӑт», «Тӗл пулман 

пулсан», «Ан вӑтан», «Эп вӗрентӗм 

халӑхран», «Эпир иккӗн» ... юрӑсен 

сӑввисене ҫыраканӗ шӑпах вӑл. 1995 ҫултанпа ЧР 

тава тивӗҫлӗ артисчӗ Сергей Павлов эстрада 

концерчӗсенче «Пур-и юрату?» юрӑ шӑрантарать. 20 

ҫул ытла ӗнтӗ!  

«Пур-и юрату?» хыҫҫӑн Нина Борисовна 

сӑввисемпе Сергей Павлов «Ан васка» (ӑна 

Валентина Кузнецовапа пӗрле юрлать), «Атте 

сӑмахӗ» (ӑна хӑйӗн хӗрӗпе - Маша Павловапа 

юрлать), «Ах, санпа», «Ах, хѐрача», «Сивѐ мана, 

ӑшӑт», «Тав сире, сиплекенсем!», «Шырамастӑп 

ҫӑлтӑр тӳпере» юрӑсем хайлать. 

2001 ҫулта Нина Борисовна 

Чăваш Республикин писательсен 

союзĕн членĕ пулса тӑрать.  

ЧР Писательсен союзĕн членĕ 

Алексей Талвир ячĕллĕ преми лауреачĕ. Унăн 

сăввисем тăрăх чылай юрă хывнă.  

«Пурнӑҫ - питӗ тӗлӗнтермӗш, - тет 

Нина Борисовна Изедеркина. - Ҫулсем 

иртнӗ май ыррине кӑна куратӑн, ҫавӑнпа 

ырӑ кӑна тӑвас килет. Пурнӑҫа уйрӑмах 

хаклама пӗлмелле. Туслӑхата...» 

Паллӑ литературовед тата критик 

Юрий Васильевич Яковлев хӑйӗн 

пурнӑҫне театрпа, шӳт-кулӑпа, юрӑ-кӗвӗпе 

ҫыхӑнтарнӑ ҪЫН пирки хакласа ҫапла каланӑ: 

«Хальхи вӑхӑтри ӳнер тӗнчи чи кӑткӑс 

(спонтанлӑх) хӑйне тӗллӗн, хӑй ирӗкӗпе пулакан 

ӳнер. Таҫтан хаосран ҫуралакан, хаосран килекен 

ӳнер. Тӗслӗхрен, Алон Ритман 2014 ҫулта ӳкернӗ 

киноне «Кӑштах хаос» тесе ят панӑ. «Версальский 

роман» тесе куҫарнӑ. Анатолий Тьяченко тата 

Вадим Демчок - театр реформаторӗсем ҫак ӳнерле 

хавхапанаҫҫӗ ӗнтӗ. Вӑйӑ кунта - вӑй, ВӐЙ! Нина 

Изедеркина пултарура хӑйне мӗнле тытнинче эпӗ 

ҫак ВӐЯ туятӑп. Юнона Морис, Людмила 

Петрушевская чӑрсӑрла ирӗклӗхӗ пурӑнать унра». 
 

Библиографи (ӗҫӗсем):  

Изедеркина, Нина Борисовна. Тӗл 

пулман пулсан : [сборник стихов на 

чувашском, русском, английском и 

немецком языках] / Н. Изедеркина. - 

Шупашкар : [б. и.], 2014. - 49 с. 
 

Изедеркина, Нина Борисовна. Ӳкнӗ 

хыҫҫӑн ҫӳлерех вӗҫетӗп [Текст] : 

сӑвӑсемпе юрӑсем / Н. Б. Изедеркина ; . - 

Шупашкар : Всечувашский общественно

-культурный центр, 2002. - 51 с. 
 

Изедеркина, Нина. Ман вӑрттӑн тӗнче, 

эс те ҫав тӗнчере [Ноты] : чӑваш эстрада 

юррисем / Нина Изедеркина. - 

Шупашкар : ИП Л. А. Наумова, 2010. - 80 

с.  
 

Кудаков, Юрий Дмитриевич.  Пурнӑҫ 

тӗрри [Текст] : автор юррисен пуххи. 

Сборник / Ю. Д. Кудаков , Н. Б. 

Изедеркина. - Чебоксары : ООО "Своя 

типография", 2016. - 59 с. 

Нина Изедеркина (Нина Борисовна 

Ильина) 1949 çулхи нарăсăн 15-

мĕшĕнче Муркаш районĕнчи 

Исетерккĕ ялĕнче çуралнă. Пурнăç 

урапи ăна хăйĕн ĕмĕрĕнче таçта илсе 

çитернĕ. Ҫакна Нина Борисовна хăйĕн 

«Астумастăп» сăввинче лайăх çырса 

кăтартнă. 

Вăрçă хыççăн çуралнăскерĕн ачалăхĕ 

çăмăл пулман. Пĕр хушă Нина 

Борисовнăн çемьи Чулхула облаçĕнче те 

пурăннă. Каярахпа Нина, 16 çул 

тултарсан, Оренбург облаçĕнчи Орск 

хулинчи Строительсен училищинчен 

штукатур-маляр пулса вĕренсе тухать. Тĕлĕнмелле 

вăл  шăпа тени. Вăл пÿрнинчен иртейместĕн.  Тепĕр 

виçĕ уйăхран Нина çак хулари театр студине 

вĕренме кĕрет. Вĕреннĕ вăхăтрах театрта 

парикмахера пулăшакан пулса ĕçлет. Вырăс 

спектаклĕсенче нумай вылять. 

Нина Борисовна Ильина телевиденинче, 

наци театрĕнче тăрăшса ĕçлет. Кулăшпа 

сатира театрĕнче нумай рольсене 

пурнăçри пек витĕмлĕ сăнарласа, 

куракансене савăнтарать. Нина 

Борисовна театрсенче 30 ҫула яхӑн 

ӗҫлет. Куракансене нумай-нумай 

сӑнарпа савӑнтарнӑ вӑл: Сӑпани («Хусах Ваҫҫа 

авланать», Н. Сидоров), Крахьян («Кин кӗртесси 

ҫӑмӑл мар» В. Петров), Майя («Кӗтмен хӑнасем е 

«Жигули» йӗри-тавра», А. Чебанов), Света («Ар 

ҫынсенчен сыхланӑр!», А. Курляндский) тата ытти 

те. 

«Сăвă çырма мăшăр хавхалантарнипе пуçланчĕ» - 

аса илет хăйĕн кĕнекисенче Нина Борисовна. 

Ĕçленĕ вăхăтра йывăр аманнине пула Нина 

Борисовна Ильинан ура çине тăриччен чылай вăхăт 

иртнĕ. Ҫак тапхăр ăна пурнăç  пурнăç пĕлтерĕшĕ, 

унăн хакĕ çине пачах çĕнĕлле пăхма хистет. 

1965-1967 çулсенче Оренбург 

облаçĕнчи А.С. Пушкин ячĕллĕ 

драма театрĕнче ĕçленĕ. Ун 

хыççăн 35 çул ытла — культура 

ĕçченĕ. 


